
"Udhuu Kwa Mtazamo Wa Qur'ani Na Sunnah"

Imekuwa ni kawaida ya watu kukubali kila jambo linalofanywa na watu katika jamii wanayoishi bila ya
hoja yoyote; jambo hilo liwe zuri au baya. Na hii hutokana na kukaririka kwa jambo kwa muda mrefu
mpaka linakuwa ni mazoea ya watu.

Hivyo inapotokea watu fulani wachache katika jamii kufanya jambo kinyume na vile walivyozoea,
huwashangaa watu wale na kulikana jambo hilo bila kuchunguza uzuri au ubaya wake. Na hoja yao ni
kwamba jambo hilo halifanywi na watu wengi, wanasahau kwamba wingi sio hoja.
Hoja ni maneno yaliyokamilika kielimu, kiakili na kimantiki.

Wanachuoni wa Kiislamu wanatofautiana juu ya kutawdha miguu. Wengi wa wanachuoni wa Kisunni
wamejuzisha kuosha miguu, ambapo wanachuoni wa Kishia wamjuzisha kupaka. Ipi ni njia sahihi, jibu
utalipata katika kitabu hiki, ambalo mwandishi amelifikia kwa kutumia Qur'an na Sunnah, vyanzo viwili
ambavyo ni chimbuko la sheria na hukuma zote za dini kwa madhehebu zote za kiislamu

